
Okuyun 5-ci hem 8-ci sayfalarda

Küçük ayın (fevral) 14-dä tamamnandı 55 yıl, nicä 1969-cu yılda tarafımızda kuruldu Komrat Regional iştoriya 
hem tarafı aarştırma muzeyi. Bundan öncä vardı ilk muzeyimiz dä – Kongaz küüyündä, angısını korduydu yazıcı 
hem kultura adamı Nikolay BABOGLU hem angısının temelindä taa sora kuruldu Beşalma küüyün muzeyi dä. 
Şindi muzeylerimiz, şkolalar muzeylerini saymayarak, artık 13 oldular. 

Gagauzluk muzeylerdä korunsun 
deyni, muzeylerä ruhumuzu verelimPaalı analar hem malilär, sevgili 

karılar, yalpak gelinnär hem kızkar-
daşlar, cici kızlar hem kızçaazlar, 
kutlêêrız sizi Bütündünnää karıla-
rın 8 Mart Gününnän.

Hepsinizä dua ederiz saalık hem 
ömür, sevdaylan sevgi, kesmet, sele-
met, tatlı dil hem yalpak laf, kucak 
dolusu çiçek.

Pek paalı hem sevgili insan-
nar hem insancıklar, 8 Mart Gü-
nünüz kutluca olsun! Allaa sizi 
istediklerinizdän hem yakınnarınız-
dan ayırmasın!

“Ana Sözü” redakţiyası

Açılış sırasında pay aldılar Türk-
menistan premyer-ministru yardım-
cısı Mihricemal MAMMEDOVA, 
Türkmenistan dışişleri ministrusu 

Raşid MEREDOV, Türkmenistan 
kultura ministrusu Atageldi ŞAMU-
RADOV, TÜRKSOY genel sekreteri 
Sultan RAEV, Türk devletleri teşkila-

tı genel sekreteri Kubanıçbek ÖMÜ-
RALİYEV, Türk akademiyası Başka-
nı Prof. Dr. Şahin MUSTAFAYEV, 
Türk kultura hem miras dernään ge-
nel Başkanı Aktoti RAİMKULOVA, 
Türkiye Respublikasının kultura hem 
turizma ministru yardımcısı Dr. Ser-
dar ÇAM, Kazakistan Respublikası-
nın kultura hem informațiya ministru 
yardımcısı Yerbol ALİKULOV, Kır-
gızistan Respublikasının kultura, bil-
gi, spor hem gençlik politikaları mi-
nistru yardımcısı Marat TAGAYEV, 
Özbekistan Respublikasının kultu-
ra ministrusu yardımcısı Murodjon 
MACİDOV, Vengriya pravitelstvo-
sunun devlet komisarı hem deputatı 
Péter HOPPÁL, TİKA Başkanı Ser-
kan KAYALAR hem Türk dünyasın-
dan çok sayıda buyur edilennär ka-
tıldı.

Gagauziya kultura Upravleniya-
sının başı Marina SEMENOVA baş-
kannıı altında bu sırada Gagauziyanın 
deligațiyası da bulundu.

Türkmenistanda “Anev 2024 Türk dünnäsı 
kultura başkasabası” sırası yapıldı

Baba Marta ayın 26-da Türkmenistan Ak Booday kasabasında “Anev 
2024 Türk dünnäsı kultura başkasabası” açılış sırası yapıldı.

Bu yıl İndiya devletin Nyu-Deli 
hem Mumbai kasabalarında geçän 
“Dünnää gözeli – 2024” gözellik 
konkursunda pay aldı “Moldova 
gözeli – 2023”  komratlıyka Diana 
SPOTARENKO.

Gagauziya-
nın baş kasa-
basında Kom-
ratta 2002-ci 
yılın Harman 
ayın (avgust) 
23-dä duan 
gözelinka Di-
ana SPOTA-
RENKO, ilk 
gagauzka ola-
rak, becerdi 
2023-cü yılda 
seftä kazan-
maa Moldova-
nın “Dünnää 
gözeli” konkursunu da sora Moldova-
nın gözelliini İndiyada gösterdi

“Dünnää gözeli – 2024” konkur-
sunda pay aldılar 120 devlettän göze-
linka kızlar.

“Dünnää gözeli – 2024”
konkursunda pay aldı

Bütündünnää karıların
8 Mart Günü kutluca olsun!

Baba Marta ayın 6-29 günnerindä, 
Gagauziyanın Regional resim Ga-
lereyasında oldu Gagauziya resim-
ciykaların, artık adetä dönän, resim 
sergisi – “Karı gözelliin uygunnuu”.

Orada sergilendi  Gagauziyadan 
hem komşu erlerdän 13 ressimciyka-
nın 66 yaratması, ani yapılıydı çeşitli 
janralarda: patret hem avtopotret, pey-
zaj, grafika hem neyrografika. 

El işlerindän sergilendi türlü top-
rak-keramika malları hem kuklalar.

Resimciykalar “Karı 
gözelliin uygunnuu” 
sergisinä buyur ettilär

Baba Marta ayın 5-dä Moldova Konstituțiya sudu “Gagauziyadan Ek 
paa vergisinin (EPV) kesmesinnän ilgili Moldovanın Vergi kodeksına yapı-
lan diiştirmeleri” Konstituțiyaya ters gitmesini tanıdı.

Bu kararı sevinmeliklän karşladılar Moldova Konstituțiya sudu yapısının 
önündä toplanan Gagauziyadan insannar hem politikacıları. Ayrıca, Moldova ku-
vetleri genä yol verdilär provokatorlara, ani burada gagauzlara karşı antigagauz 
lozunglarını yaydılar hem türlü miskinniklär baardılar.

Konstituțiya sudu Gagauziyanın EPVya hakkını tanıdı

Cümneyä açıklandı, ani Yapo-
niyanın “Fudjikura” kompaniyası, 
100-dän zeedä işçisini sokaa atıp, 
Komratta kendi fabrikasını kapêêr.

İsteeriz aklınıza getirmää, ani açan 
2018-ci yılda “Fudjikura”, Belț ka-
sabasından hepsi insan kuvetlerini 
süzmektän sora, Komrada taşınmaa 
başladı, biz sölediydik, ani, Gagauzi-
ya insannarının kuvetlerini süzmektän 
sora, burasını da brakacek. Bizi oza-
man Gagauziyada kuvettä bulunannar 
işitmää istämedi. Taa da beter, kom-
paniyayı kendi kanadı altına aldıydı 
ozamankı Gagauziya Başkankası, da, 
boşaldıp erleri hem skladları, ona tür-
lü kolaylıklar yaptı. Açan pandemiya 
zamanında hepsinin çalışması zapa 
altına koyulardı, hep o Başkankanın 
izininnän burada insanarı işledärdilär.

Şindi sä, bir maamilä suratı sebepi 
bulup, neçin saydı, “Fudjikura” bura-
dan da taşınacek.

Dişiklerin birisi temelleştirer onu, 
ani Gagauziya Başkanı seçilmää deyni, 
Başkannaa kandidat lääzım en azdan 10 
yıl Gagauziya topraklarında yaşasın.

GHT deputatı seçilmää deyni, kan-
didat lääzım olacek Gagauziyada 3 yıl-
dan zeedä hem kendi seçim bölümündä 
1 yıldan zeedä yaşasın.

Başkan seçilän kişi hem seçilän 
GHT deputatları bütün mandat uzun-
nuunda lääzım yaşasınnar Gagauziya-
da.

Bundan kaarä, Gagauziya Halk 
Topluşu deputatların hem Başkanın 
seçimnerinä kesin seçim gününü kurdu 
– GHTnın ya da Başkanın zakoncasa 
zamanın bitmesi sorasının ilk pazarı.

Deputatlar temelleştirdilär Gaga-
uziyanın Temel Zakonuna Saymak 
palatasının çalışmasını hem GHTnın 
kurulmasından bir yıl sora daadılmak 
kolaylıını. GHT yok nicä daadılsın 
Başkanın zakonca vakıdının sonuna 
yarım yıl kaldıktan sora.

Unutmadılar GHT deputatları Ga-
gauziya Başkanının iştän atılmasının 
hem referendumnarın yapılması ko-
laylıklarını da.

Şindi bu diişiklikliklär büünkü Ga-
gauziya Başkankasına imzaya yollan-
dı. Bakalım Başkanka onnarı imzala-
yacek mı?

Gagauziyanın Temel Zakonuna diişiklik yapıldı
Baba Marta ayın 15-dä Gagauziya Halk Topluşu, GHT deputatların hem 

Başkanın seçilmesi için, Gagauziyanın Temel Zakonuna diişiklik yapıtı.

GRTda bir şouda pay almak için 
Gagauziyaya uurayan Moldovanın vițe-
premyer-ministrusu, infrastruktura hem 
regionnar ilerlemesi işlerindä ministru-
sunu Andrey SPINUyu karşlamaa deyni 

burayı birkaç insan geldi hem, plakatlar 
ellerindä, Canabisinä, merkezin hem 
“Çalışmak hem Birlik” (PAS) partiyası-
nın Gagauziyaya karşı zorlukları yarat-
malarınnan ilgili, soruş sordular.

Andrey SPINUyu Gagauziyada insannar prost karşladılar
Baba Marta ayın 28-dä Gagayziyaya uuradı Moldovanın vițe-premyer-

ministrusu, infrastruktura hem regionnar ilerlemesi işlerindä ministru And-
rey SPINU, angısını, Gagauziya Radio hem Televideniye (GRT) kompaniya-
sının önündä, insannar prost karşladılar.

Nicä açıkladı kendisi Andrey SPI-
NU “GRTda şouda pay almaktan 
vazgeçtim, çünkü studiyaya geldi 
organizațiyalı prestupniklär tayfasın-
dan (OPT) bir erif”.

GRTdan çıkıp, Andrey SPINU in-

sannarın soruşlarınaa çat-pat cuvap 
verdi, kabletti ona baaşlanan Gagauzi-
ya Bayraanı hem “Gagauziya (Gagauz 
Yeri) özel hak statusu için” Zakonu ki-
yatçıını, nedän sora, birkaç selfi yapıp, 
yoluna yollandı.

İşçilerini sokaa atıp, 
“Fudjikura” taşınacek

Biliner, ani terakt başladı “Krokus 
Siti Holl” (Crocus Sity Hall) konțert 
zalının yanındakı maşinalar parkın-
da avtomatlardan ateş edilmesindän. 
Sora teroristlär, insannarı öldüreräk, 
girdilär “Krokus Siti Holl” konțert 
zalına, neredä, avtomatların ateşindän 

Moldova prezidentı Maya SANDU Moskvadakı terorist atakasını ayıpla-
dı hem sevdiklerini kaybedän herkezinä acızgannıını bildirdi.

“Moskovadakı teror atakasında ömürülerini kaybedennerin aylelerinä acız-
gannıımızı bildireriz. 

Moldova terorizmayı hem țivillerä, kabaatsız insannara her türlü zorbalık 
aktını ayıplêêrım. Moldova dışişleri ministerliin bütün gecä aaraştırdıına görä, 
kurbannarın arasında Moldova vatandaşları bulunmêêr. Atakadan yaralıların hem 
sevdiklerini kaybedän herkezin yanındayız” açıkladı devletin başı, bildirer pre-
sedinte.md.

***
Președinta Maia Sandu condamnă atacul terorist de la Moscova și trans-

mite condoleanțe tuturor celor care și-au pierdut pe cineva drag.
„Condoleanțe tuturor familiilor celor decedați în atacul terorist de la Moscova. 

Moldova condamnă terorismul și orice act de violență împotriva civililor, a oame-
nilor nevinovați. Conform datelor colectate peste noapte de Ministerul Afacerilor 
Externe, printre victime nu sunt cetățeni moldoveni. Suntem alături de cei răniți și 
de toți care au pierdut pe cineva drag în atac”, a declarat șefa statului.

Açıklanan haberlerä görä bütün 
dünnedän devlet kuvetleri hem devlet 
başları bildirdilär “Krokus Siti Holl” 
konțert zalında teraktlan ilgili olan 
kendi acızgannıklarını: kimi doorudan 
Vladimir Putina, kimi Rusiya insan-
narına, kimi dä sevdiklerini kaybedän 
herkezinä.

Yabancı devletlerdän sıradan insan-
nar da bir tarafta kalmadılar – Rusiya 
büükelçiliklerinä çiçek koyarak, kendi 
can sancılarını gösterdilär.

Örnek olarak, Moldovada taa Baba 
Marta ayın 23-dä sabaalendän Rusiya 
büükelçiliinä geldilär Gagauziyanın 
hem kimi politika partiyaların önderci-
leri, sıradan insannar. Onnar çiçekleri 
büükelçiliin aulun boyuna koydular.

Örnek olarak, Latviyada Rusiya 
büükelçiliinä çiçek koymaa insannarı 
brakmadılar, ama elçiliin karşısında 
yol koymaa izin verdilär.

Ne demää, dünnedä insannar var, 
insancıklar da var...

Dünnedä insannar var, 
insancıklar da var

kaarä, taa iki dä bomba patlaması oldu. 
Nedän sora yangın başladı hem zalın 
örtüsü çöktü.

Teraktlan ilgili pek meraklı açıklama-
lar oldu. Ukrayna Rusiyanın bu işi ken-
disinin yaptıını söledi. Amerika hem Ev-
ropa hemen bildirdilär, ani bu işin içindä 

Ukrayna yok. Rusiyanın eski prezidentı 
hem Rusya Güvennik Soveti predsedate-
lin yardımcısı Anatoliy MEDVEDEV sa 
açıkladı, ani “herliim bu işin içindä var-
saydı Ukrayna, biz yokedecez hepsini, 
kim bunu yaptı hem buna izin verdi – taa 
Ukrayna öndercilerinädän”.

Bu saattaa, teraktlan ilgili, kendi acız-
gannıını Rusiyaya bildirdilär Rusiyada 
Moldovanın büükelçilii, Gagauziya bü-

MOSKVAya YAKIN TERAKT: 143 ölü, 100-dän zeedä yaralı
Cumaa avşamı, Baba Marta ayın 22-dä, Moskvanın yakınnarında bulunan Krasnogorsk kasabasının “Krokus 

Siti Holl” (Crocus Sity Hall) konțert zalında terakt oldu. Bu saatta biliner, ani o teraktta 143 kişi öldürüldü, 100-dän 
zeedä dä yaralandı.

ünkü Başkankası Evgeniya GUȚUL 
hem eskisi İrina VLAH, Moldovanın 
eski prezidentı İgor DODON, Kşinevun 
primarı İon ÇEBAN.             23.03.2024

Moldova prezidentı bildirdi kendi acızgannıını 
terorist atakasının kurbannarın aylelerinä

Cumaa avşamı, Baba Marta ayın 22-dä Moskvanın yakınnarında bulu-
nan Krasnogorsk kasabasının “Krokus Siti Holl” (Crocus Sity Hall) konțert 
zalında olan teraktı bölä kurbannarı aldı – 143 kişi canını kaybetti, 100-dän 
zeedä dä yaralı var.

2024-cü yılın Baba Marta ayın 18-dä Kongaz Süleyman Demirel Türk-
Moldova lițeyindä bakıldı Türkiyenin 18 Mart Şehitleri Anma Günü, Ça-
nakkale cengindä enseyişin 109-cu yılı.

Çanakkale cengindä enseyişi Türkiyenin istoriyasında olan en büük kahra-
mannık sayfalarından birisi sayılêr hem artık 109 yıl anılêr. 

Türkiyenin kurucusunu Gazi Mustafa Kemal ATATÜRK başta olarak hep-
si kahramannarı saygıylan anma sırasında, Kongaz Süleyman Demirel Türk-
Moldova lițeyin üürencilerindän hem üüredicilerindän kaarä, pay aldılar Türkiye 
Kişinev Büükelçisi Uygar Mustafa SERTEL, Türkiye Gagauziya Komrat Baş-
konsulu Adnan HAYAL hem başka diplomatlar, Kişinev TİKA programaları Ko-
ordinatoru hem koordinatorluun personalı h. t. b.

Türkiyenin 18 Mart Şehitleri 
Anma Günü, Çanakkale cengindä 
enseyişin 109-cu yılı

Türk İşbirlii hem Koordinaţiya Agenstvosu Başkannıın (TİKA) Kişinev ofisi 
bu yıl Gagauziya için hazırladı hem da Çadır, Komrat hem Valkaneş rayonnarın-
da insannara 1500 kutu iyecek malı verdi. TİKAcıyar paylaştılar bu bereketlän 
Kongaz küüyün insannarınnan da.

Yardımnar programasında Moldovanın Belț kasabasında yaşayan insannara 
da yardım yapıldı, bildirer TİKA Kişinev facebook sayfası.

Gagauziyaya hem Belț kasabasına TİKAdan Ramazan bereketi
Musulmannarın, Paskellä gibi büük olan, Ramazan yortusunda Türk 

İşbirlii hem Koordinaţiya Agenstvosu Başkannıın (TİKA) bütün dünneydä 
insannara Ramazan yardımnarı yapêr. Bu yıl Ramazan bereketinnän TİKA 
Gagauziya hem Moldovanın Belț kasabasının insannarınnan paylaştı.

TİKA Gagauziyada taa bir proektını başa çıkardı – Kongaz küüyün Sü-
leyman Demirel adına türk-moldovan lițeyindä fizika, himiya hem biologiya 
Tehnoklas bilim laboratoriyasını kurdu.

Lițeyin inovațiya urokların genişlenmesinä yol verän hem son tehnologiyalara 
uyan bu Tehnoklasta denemelär yapmaa deyni, çeşitli harçama materialları alındı 
hem laboratoriyaya uygun oborudovaniye komplektları erleştirildi.

TİKAdan taa bir bilim laboratoriyası
Türkiyedä geçän III. Antalya Diplomatiya Forumun çerçevesindä, Tür-

kiye dışişleri ministrusu Hakan FİDAN Moldovanın vițe-premyer minist-
rusu hem dışişleri ministrusu Mihai PAPŞOİylan buluştu, bildirer Türkiye 
dışişleri ministerliin presa servici.

FİDAN Antalyada PAPŞOİylan buluştu

“Gagauz kulturasının enginniindä 
müzeylär: zamanın zorlukları hem 
eni çözümnär” Bilim-praktika 
konferențiyasında bilim insannarından 
kaarä, pay aldılar Komrat Regional 
iştoriya hem tarafı aarştırma muzeyin 
çalışannarı, Moldova Respublikasın-
dan muzeycilär, Gagauziyanın hepsi 
muzeylerindän insannar, şkola muzey-
lerin zaametçileri, kolecın, lițeylerin 
hem gimnaziyaların direktorları hem 
pedagogları, Kultua evlerin direk-
torları hem işçileri, bibliotekacılar, 
ansamblilär öndercileri, teartucular 
hem taa çok kultura insannarı.

Bilim-praktika konferențiyasının 
ofițial açılışında ilk sözü tuttu Gaga-
uziya kultura Upravleniyasının başı 

Marina SEMENOVA, angısı, açıkladı 
bu sıranın büük maanasını hem özü-
nü. Canabisi bölä sözlärlän dä danış-
tı zalda bulunan insannara: “Bütün 
ürektän isteerim solemää Saa olun, 
ani pay aldınız, da bizimnän bilä bu-
rada bulunêrsınız. Umutlanêrım, 
konferenţiyanın ii başarılarına, hem da 
ani  fikirlär hem çıkışlar muzey sfera-
sına faydalı olaceklar. Hiç bir şupesiz 
isteerim sölemää, ani büün burada biz 
sizinnän yazêrız istoriyanın taa bir say-
fasını, angısı ilerledecek hem koruya-
cek Gagauz Halkın kulturasını”.

Sora Bilim-praktika konferen-
țiyasında pay alannarı selämnadı 
Gagauziya Başkankası Evgeniya 
GUȚUL.

Konferențiyanın ana programa-
sında oldu iki diskusiya paneli, bilim 
statyaların prezentațiyası, evelki tertip-
lerin gösterisi, interaktiv görüşmelär.

I-ci diskusiya paneli: «Музей в 
мире гагаузской культуры. Мир 
культуры в музее» (“Gagauz kul-
turasının dünnääsında müzeylär. 
Muzeylerdä kultura dünnääsı” – çe-
viri “Ana Sözü”).

Panelin moderatoru – Anna RUS-
SU, Gagauziya kultura Upravleniyası-
nın kultura kuruluşların çalışmalarının 
monitoring hem analiz Servicin başı.

Panelin spikerleri:  
Stepanida STAMOVA, Çadır ka-

sabasının istoriya hem etnografiya mu-
zeyin direktoru;

Todur ZANET, akademik, yazı-
cı, dramaturg, folklorcu, aaraştırmacı, 
çevirici, “Ana Sözü” gazetasının hem 
“Kırlangaç” jurnalın baş redaktoru;

Nadejda KOÇANCI, Aydar kü-
üyün Födor ANGELİ adına gimnazi-
yanın direktoru, gagauz dilindä hem 
literaturasında üürediciyka;

Svetlana ROMANOVA, istoriya-
da pedagog, bilim aaraştırmacıykası;

II-ci diskusiya paneli: «Совре-
менный музей: опыт, проблемы, 
возможности» (“Şindiki müzey: 
opıt, problemalar, kolaylıklar” – çe-
viri “Ana Sözü”).

Panelin moderatoru – Tatyana 
NEKİT, Taraklı kasabasının kultura 
varlıı muzeyin direktoru, turizmada 
halklararası gid.

Panelin spikerleri:  
Valeriya SURUÇANU, Kişinev 

kasabasının munițipiya muzeyin di-
rektoru;

Petru VİKOL, Moldova Respubli-
kasının Etnografiya hem dolaylı tabiat 
istoriyası Milli muzeyin direktoru;

Diana NİKOGLU, istoriya 
bilgilerindä doktor, MR kultura minis-
terliin Kulruta varlıı İnstitutun üst bi-
lim zaametçiykası;

Olga AKULOVA, Komrat kasaba-
sının Mihail Çakir adına pedagogika 
kolecın ekonomikada pedagogu.

“Gagauz kulturasının enginniindä 
müzeylär: zamanın zorlukları hem 
eni çözümnär” Bilim-praktika 
konferențiyasının sonunda hepsi in-
sannar, QR-kodun yardımınnan, pay 
aldılar interaktiv soruşmada.

Komrat muzeyin kurulmasının 55-ci yılına
Bilim-praktika konferențiyası

Baba Marta ayın 22-dä Baş küüyündä kutladılar Gagauziyanın Komrat Regional iştoriya hem tarafı aarştırma 
muzeyin kurulmasının 55-ci yılını, yapıp burada bir «Музеи в пространстве гагаузской культуры: вызовы вре-
мени и новые решения» (“Gagauz kulturasının enginniindä müzeylär: zamanın zorlukları hem eni çözümnär” – 
çeviri “Ana Sözü”) Bilim-praktika konferențiyası, angısını hazırladı Gagauziya kultura Upravleniyası.

Baba Marta ayın 5-dä Gagauziyanın Pötr DRAGANOV adına Merkez bib-
liotekasında, Gagauziya bibliotekacılarına deyni, yapıldı bir seminar – “Bibli-
otekacıların ustalıı çalışmasına yardımcı olan țifralı okumak-yazmak”.

“Bibliotekacıların ustalıı çalışmasına yardımcı olan țifralı okumak-yazmak” 
seminarında bibleotekacılara annadıldı büünkü țifralı tehnologiyaların kolaylık-
ları hem internet kaynaklarının taa derindän kullanmasıda bilgi verildi.

Bu toplantıda bakıldı Gagauziya bibliotekaların 2023-cü yılda zaametleri hem 
o zaametlerin denkleştirmesi yapıldı. Esaba getirildi erindeki “Ana tarafında ca-
nım öteer” aaraştırma proektın yaşamaya geçirilmesi.

Seminarın sonunda, maasuz bibliotekacıykalara deyni, gösterildi bir kutlama 
konțertı – “Canabi karılar”.

Gagauziya bibliotekacıykalarını “Karılar günü”nnän kutladılar Pötr DRAGA-
NOV adına Merkez bibliotekasının direktoru Marina NEDÄLKOVA, Gagauziya 
kultura Upravleniyasının başı Marina SEMENOVA, Akademik, yazıcı, poet To-
dur ZANET, türkücü İvan JELEZNIY, Komrat Uşak muzıka şkolasının üürenci-
leri hem üüredicileri.

Bibliotakacılar için Todur ZANET dedi: “Bibliotekacılar – halkın akıl şafkını 
koruyan insannar!”

Baba Marta ayın 9-da, “Vratar” 
futbol turnirına, Kongaz futbolcuların-
dan kaarä, buyur edildilär Kaul, Çadır 
munițipiyaların hem Baş küüyün (Kir-
sova) futbol veterannarı komandaları.

Komandalar oynadılar dayrä sis-
temasına görä – ikişär taym onbeşär 
minut.

Turniri ensedi Kaul munițipiyasın-

dan futbolcular. 2-ci er – Kongaz, 3-cü 
er – Çadır hem 4-cü er – Baş küüyü 
(Kirsova) veterannar komandaları al-
dılar. 

“Vratar” futbol turnirın ya-
pılmasının maanası – futbolun 
populärizațiyası, saalıklı yaşamak 
propagandası hem sport veterannarına 
saygı haşlamak.

Moldova toponimika uurunda Bulgariya yoluna yollanêr

Nicä açıklanêr, bu Zakona görä 
“memleketin eni geografiya adları 
verilmesindä reguläțiya yapılacek” 
hem “eski geografiya adlarına eni ad 
koyulacek”. Bu çerçevedä “memlekettä 
toponimlar, tabiat elementları, istori-
yalı hem kulturalı erlerin adları dev-
let dilindä yazılacek... Pek istenirsä, 
Moldovada yaşayan azınnıkların küü-
lerinin hem geografiya adları var nicä 
yazılsın onnarın dilindä dä”.

Esaba alarak, ani büünkü gündä 
Moldova devletinin toponim hem ge-

ografiya adların yarısından çoyu türkçä, 
tatarca hem nagayca, bu Zakon geti-
recek ona, ani üz yıldan sora bu adlar 
unudulacek da Moldovanın istoriyasın-
da “geçmişin” pam-pak bir eni sayfası 
açılacek. Ölä, nicä oldu Todur Jivkovun 
zamanından buyanı kadar Bulgariyada 
gagauzların küülerinnän, kasabaların-
nan, toponimnarınnan hem geografiya 
adlarınnan – o adlardan bişey kalmadı, 
nicä dä orada yaşayan üzlärcä bin ga-
gauzlardan hem onnarın istoriyasından. 

Kolaj – point.md

Moldova Parlamentı ilk okumakta kabletti “Geografiya adları için Za-
kon” proektını, angısına görä veriler kolaylık bu uurda, eni adlardan kaarä, 
eski toponimika adlarını da diiştirmää.

“Karıdan çekeder bu dünnää” konkursu

“Karıdan çekeder bu dünnää” kon-
kursunda sekiz bölüm vardı: Patret 
sergisi “Benim sevgili anacıım”, “Ta-
nıştırmak”, “Bilerim mi bän kendi ana-
mı”, “Karıların gününnän kutlamak”, 
“Kızlara kompliment”, “Neçin?”, 
“Mamu”, “Bän çekederim, siz bitirin. 
Lafı dooru, gözäl uydurun”.

Klas pay oldu iki komandaya “Bi-

yaz martacıklar” hem “Kırmızı marta-
cıklar”.

Jüridä pay aldılar Antonina İvanov-
na RADOVA hem Svetlana İ. JELE-
ZOGLO.

Üürenicilerin anaları da bu sıraya 
teklif edildilär.

Konkursun çıkışı 72:73 bal aldılar 
komandalar.

Baba Marta ayın 1-dä Kiriyet küüyün D. Tanasoglu adına gimnaziysınada, 
gagauz dilin kullanmasını genişletmää neetlän, “Karıdan çekeder bu dünnää” 
bir konkurs yapıldı, angısını hazırladılar gagauz dili hem literaturası üüredi-
cisiykası Anna Kirilovna GÜMÜŞLÜ hem 5-ci klasın üürencileri.

Kongazda “Vratar” futbol turnirı geçti
Gagauziya gençlär hem sport Upravleniyasınnan Kongaz primariya-

sı her yılın yapêrlar bu küüdä “Vratar” futbol turnirını, ani adanêr küü-
yün anılmış raametli futbol vratarlerinä – Stepan Gavriloviç PALİKä hem 
Konstantin Vasilyeviç HARÇUya.

“Bibliotekacılar – halkın akıl şafkını koruyan insannar!”

Bıkıp beklemää nezman Kom-
rat toplayacek Gagauziyada Hepsi 
uurlarda deputatların Kongresini, 
Baba Marta ayın 15-dä Gagauzi-
yanın Kazayak küüyündä insannar 
kendi toplantısını toplandılar da can 
acısınnan, ama RUSÇA, Moldovada 
durumu hem Gagauziyanın ezmesi-
ni önä sürdülär.

Hazırlanmış insannar nasaat 
ettiktän sora, Kazayak küüyündä in-
sannarın toplantısı, gagauz halkın 
adından, RUSÇA kabletti bir “Açık 
kiyat” Evropa Birlii (EB) hem EB 
aza devletlerin diplomatlarına hem da 
halklararası diplomatiya kuruluşların 
temsilcilerinä.

Baba Marta ayın 1-dä, 58-
ci “Marțişor” muzıka festivali 
çerçevesindä, Kongaz kultura evindä 
yapıldı “Gagauziyada Marțişor – 
2024” muzıka festivali, angısını, kü-
üyün Kultura evinä toplanan hem da 
televizorların karşısına konan insan-

Bir da gagauzça olaydı, paası olmayaceydı – Halkın
Kongresi erinä insannarın bir toplantısı

Bu Gagauziyada seftä geçän “Ser-
best güreştä Başkan Kuboo”na turnir, 
neredä pay aldılar Gagauziyadan hem 
komşu rayonnarından güreşçilär da, 
iki alaya bölünüp, Gagauziya hem 
Moldova karma komandaları olarak, 
onbir aarlık kategoriyasında yarıştılar. 
Sonunda karma komandalar 5:5 denk 
geldilär. Bu üzerä, sansın bilärmişlär 
nicä turnir bitecek, iki komandaya da 
öncedän hazırlanmış birär “Serbest 
güreştä Başkan Kubok”ları verildi.

Turnirdä, siiredici olarak, vardı-
lar Gagauziya Başkankası Evgeniya 
GUȚUL, Gagauziya Halk Topluşun 
Başı Dimitriy KONSTANTİNOV, Ga-
gauziya Halk Topluşun deputatları, İs-
polkom azaları h. b.

Taa bir Başkan Kuboo – bu kerä serbest güreştä!
Gagauziyanın serbest güreştä “Boz kurt” klubun öndercesinin, Moldova Respublikasının güreştä  kıymetli tre-

nerın hem Halk Topluşu deputatın Nikolay DUDOGLUnun teklifinä görä, Gagauziya Başkankası kurdu serbest 
güreştä kendi Kuboona turnirı.

“Gagauziyada Marțişor – 2024” Kongaz küüyündän başladı
Bu yıl Moldovada artık 58-ci “Marțişor” muzıka festivali geçer, angısı 

başladı nicä erindeki bir sıra da tezicik anılmış hem saygılı halklararası 
festivalinä döndü. Gagauziyada da o 7-ci kerä bakılêr.

narın önündä, açtı Gagauziya kultura 
Upravleniyasının başı Marina SEME-
NOVA hem selmnemäk sözünnän in-
sannara danıştı küüyün primarı Miha-
il ESİR.

Kongazda “Gagauziyada Marțişor 
– 2024” muzıka festivalindä pay aldı-

lar Gagauziyanın ansamblileri, artistle-
ri, Kongaz küüyün Todur Zanet adına 
lițeyindän, Nikolay Çebanov adına 
hem Varvara Topal adına gimnaziya-
lardan üüredicilärlän üürencilär, Kon-
gazın 1-ci, 2-ci, 3-cü, 4-cü hem 5-ci 
uşak başçalarından terbiedicilär hem 
uşaklar.

“Gagauziyada Marțişor – 2024” 
muzıka festivalin kendi muskası da var 
artık – gagauz portusuna giimni kuk-
la, angısını, Kongazda yortulu sıranın 
sonunda, festivalin bu yılkı saabileri 
verdilär gelän yıla olacek “Gagauziya-
da Marțişor – 2025” muzıka festivalin 
saabilerä – Kıpçak küüyünä.

“ANA SÖZÜ”Gagauz dilindä gazeta

Baba Marta ayın 15-dä, ofițial olarak, açıldı “Aydar küüyün iştoriya hem 
tarafı aarştırma muzeyi”. Açılış sırasında pay aldılar aydarlılar hem başka 
erlerdän musaafirlär. 

“Aydar küüyün iştoriya hem tarafı aarştırma muzeyi”ndä toplu iki bin ekspo-
nattan zeedä, angıları erleştirili üç sergi zalında. Ayırı bir er burada “Kilimcilik 
diri muzeyi” bulunêr, angısını 2016-cı yılda aldılar UNESCOnun material olma-
yan kultura varlıı reestrasına.

Muzeyin açılış sırasında burada aydarlı el ustaların sergisi da geçti.
Gagauziya öndercilerinin adından bu açılışta pay aldı hem nasaat etti Gagau-

ziya kultura Upravleniyasının başı Marina SEMENOVA.

Geçän ay, Gagauziyanın Çadır kasabasından alpinist İvan İVANÇEV 
becerdi tırmanmaa Afrikanın 5895 m üüsekliktä olan Kilimanjaro bayırın 
tepesinä.

Bu olay geçeceydi taa kolay, ama 
bizim üürencilär hem üüredici kolay 
yol ayırmêêrlar!

Uşaklar hepsi bu bilgileri kazan-
dılar tanışarkan gagauz dilindä “Ana 
sözü”, “Hakikatın sesi” gazetalarlan 
hem “Sabaa yıldızı”, “Gagauz yazıcı-
lar birlii”, “Guguşçuk», “Güneşçik”, 
“Gagauz dili hem literaturası” jurnal-
larlan.

Helal üürediciyä, helal üürencilerä, 
helal şkolanın önderciliinä!

Pek kanaatım, ani birleşik işimiz 
yardım eder uşaklara korumaa gagauz-
luumuzu!

Bundan kaarä bizim Odesa bölge-
sinin gagauz kultura merkezinda pek 

gözäl hem faydalı bakıldı Halkararası 
Ana Dili Günü dä. Bibliotekamızda 
buluştuk Kurçu (Vinogradovka) küü-
yün Aleksandr BANEVın adına lițeyin 
üürencilerinnän, öndercilerinnän, kul-
tura insanı Tina Petrovna SÜRMÄylän.

Bu buluşmada uşaklar sevgiylän 
annattılar peetleri, cuvap verdilär 
bilmecelerä, söledilär söleyişleri, 
çözdülär bulmacaları.

Siiredip “Ana dili – Halkın canı” 
prezentațiyayı, annadılar angı erdä bu-
luner, Dünnä  dillerin arasında, bizim 
gagauz dilimiz!

Ne esaba aldık – bizim uşaklar 
isteerlär gagauzça lafetmää! Ana-bo-
balar, alın bu olayı, nicä  bir ii duygu, 
LAFEDİN uşaklarlan gagauzça!

Olga Kulaksız, Odesa bölgesinin 
gagauz kultura merkezin direktoru

Diil sıradan bir formada yapılan urok getirer taa büük sonuçlar!
Diil sıradan bir formada yapılan urok getirer taa büük sonuçlar! – kär bölä neet kullandı Anna STAMATI – angliy-

ca dili üürediciykası, açan istedi tanıştırmaa üürencileri gazetaların hem jurnalların içindikilerinnän, onnarı çıkarmaa 
deyni çalışannarınnan hem taa başka meraklıklarlan, angıları ilgili gazeteların hem jurnalların tiparlanmasınnan.

Aydarın muzeyin ofițial açılışı Gagauziyadan İvan İVANÇEV
Kilimanjaro bayırına tırmandı

Kilimanjaro bayırın tepesindä İvan İVANÇEV kurdu Gagauziyanın hem Mol-
dovanın bayraklarını. Nicä açıkladı kendisi İvan İVANÇEV “Afrikanın klimatı 
bizä deyni ayırı bişey. Onun için Kilimanjaro bayırına tırmanmam biraz zorcaydı, 
ama bunu başardım”.


